
182 Junius 30.

30.
Magna in proficiendo utilitas est ami-

cum habuisse, cui defectuum tuorum te
monere sit indultum. S. Ignatius in
comp. vitse.
Ut vultum, sic suum quisque cultum

et mores non cernit vel non satis
sincere discernit; alio hic opus est oculo,
qui te, qui tua in censuram vocet

Velle semper laudari aut credere, nihil in
se nota vel censura dignum reperiri gran-
dis est arrogantia. Qui dicit, se sine pec-
cato esse, mendax est (cfr. 1 Io 1, 8. 10).
Quanto pauciores advertis, tanto plures
alis defectus.

Si de macula in vultu, de plica minus
ordinata in veste monitus inter gratias re-
ponis, cur aegre feras in iis admoneri,
quae plus officiunt, latius nocent?

Plus amat, qui quod sequius est monet,
quam qui laudat; hic adulator, ille amator
est Bonum te vult, vult laudem te et amo-
rem omnium promereri. Inter benefacto-
res computa, qui tui sic curam gerunt



JULIUS
1.

Boni religiosi munus est ad Dei, non
principis obsequium homines promovere,
ut ostendat, se optime fecisse talem eli-
gendo Dominum. S. Ignatitis ap. Maff.

uam multi dum tolluntur in altum,
promoventur ad ruinam, forsan

___ aeternam, lapsuri numquam, nisi
tam alte ascendissent Vertigine aguntur,
dum stant in sublimi, qui securi stetis-
sent in humili. Vide, ne, cui paras gra-
tiam, afferas exitium.

Et quid, si e manibus tuis ejus anima
repetatur , quem favor principis, subli-
mior locus, blandior fortuna egit in trans-
versum? Cooperari malo malum, quia
causa causae causa est causati.

Unum prpmoves: quot offendis? Com-
putum ini damna inter et lucellum. Forte
necpromotus agnoscetbeneficium; educto
aedificio pegmata, quibus crevit, non cu-
rantur. Immo saepe calcatur scala, quae
promovit



184 Julius 2.

Servire Deo regnare est Hoc honore
nullus potior, utilior nullus. Servitus haec
aeternam spondet libertatem; ad hujus fa-
mulatum promovere praestat, quam re-
gnum. _____

2.
Bonus animarum venator multa debet

dissimulare, quasi nesciat; factus post
dominus voluntatis flectere virtutis tiro-
nem poterit, quo libuerit. S. Ignatius ap.
Bart.
Blandius agendum cum teneris. Duriore

aura pereunt plantulae, quas blan-
dior ad maturitatem educasset Patientia
habenda principio.

Licet tardius marmori quam cerae vir-
tutis imago inducatur, moram compensa-
bit constantia. Cera, quse facile virtutis
imaginem sumit, pari facilitate ponit; mar-
mor, quod multis ictibus monitum eam re-
cepit, nec per saeculum amittet

Si non suus culturse tuse fructus re-
spondeat, non continuo exstirpanda est
arbuseula; quod hodiernus negavit, cra-
stinus dabit dies. Exspecta, irriga : cre-
scet, longanimitatem ac diligentiam fruc-
tuum solacio liberaliter solvet

3.

Heu, quantum decipiuntur, qui se spi-
ritu plenos rati animarum gubernatio -
nem ambiunt! S. Ignatius ap. Bart.
Nemo fabrilis, nemo mechanicse se ma-

gistrum profitetur, nisi plures in ea
discenda annos insumpserit; et sola ani-
marum regendarum scientia ita prompta
cuilibet veniat, ut hodie initiatus jam ma-
gisterium profiteatur?

Ars artium est regimen animarum, quam
qui maxime callere se credit, callet mi-
nime. Dei hoc, non hominum opus est,
cujus est movere corda.

Cogi homines possunt ad servitutem,
artes instrui possunt et scientiae, sed ad
ea, quae humanam industriam sttperant et
supernaturalia sunt, humana arte inflecti
non possunt Spiritus Dei hic operari
debet

Rei pretiosissimae custodia credita est
animarum curatoribus, sanguinis Christi
pretium. Vae, si cujus incuria perire ali-
quam contigerit: e manibus ejus repetetur.

4.
Res plena periculi est uno omnes calle

velle cogere ad perfectionem; quam varia
quamque multiplicia sint Spiritus Sancti
dona, talis non intelligit. S. Ignatius
ap. Quart
TVTon solum quot capita, tot sententiae,
1 \ sed etiam quot homines, totidem
sunt formae. Hoc Omnipotentis artificium
est , ut plus quisque differat in anima,
quam discrepet vultu.

Si ullibi, in animarum directione ma-
xima opus est discretione. In medicinis
non omnes prosunt omnibus; quse hunc
sanavit, occidet ilium, nisi qualitate et
quantitate subjecto attemperetur.

Una velle omnes methodo regere per-
inde est, ac uno capita omnia pileo, uno
omnes pedes calceo metiri. Quid interest
alia alium via procedere, modo ad prse-
fixum securus terminum perveniat?

In dispertitis linguis Apostolorum ver-
tici divinus incidit magister Spiritus. Duo-
decim sunt portae caeli: non omnes co-
gendi per eamdem.

5.
Nulla res mundo magis despicabiles

facit religiosos, quam si varias secti
per partes inter se dividantur . S. Igna-
tius ap. Bart

Aestimationem tit non quaerit, ita mere-
l \ tur virtutis studiosus, quamdiu eam
sectatur; a qua si recedat, merito con-
temptum recipit pro mercede.

Quos una vocatio, par institutum, idem
scopus arctius conjunxit, nisi eosdem sin-
cera jungat caritas, non ordo est, sed
confusio. Ibi virtutis non studium, sed
exterminiurii.

Solis radii nisi unum colligantur in
centrum, non accendunt: divisi fiunt in-
efficaces. Et quid ibi spiritualis emolu-
menti exspectandum, ubi, quod unus aedi-
ficat, alter destruit?

Quos eminentiori in gradu locavit vo-
catio, iisdem melioris exempli necessita-
tem imposuit Male suadebunt virtutem,
qui ejus parum sunt tenaces: meliora
factis praedicando magis vilescent

6.
Magnum, rarum tamen artificium est

agere multa, agere cum multis et tamen
nec a se nec a Deo umquam recedere.
S. Ignatius ap. Quart
Negotiorum multitudo multum officit

pietati: exhaurit fervorem, exsiccat
devotionis gustum, speciebus implet sen-
sus et caput distractionibus occupat Si
plura, quam debes, velis, certe plura,
quam possis, noli.

Tu ut alia omnia uniformiter difformiter
age; plus et prius in proprio quam ex-
traneo subjecto producit ignis, tuo docu-
mento, ut te prius quam alios perficias.
Quid prodest calefacere alios, te frigente?

Male alios quseris, te perdendo; te pri-
mum in salutis et perfectionis tuse secu-
ritate immobilem fige, tum ad alios curas
tuas extendere poteris.

Acus nautica ita tenaci affectu polo af-
figitur, ut, quacumque navim ventus im-
pellat, ab eo non deflectat Si cor inter
negotia sic Deo sit affixum, felices su-
mus operarii.

7.
Virtus et vita? sanctitas non tantum

apud Deum, sed et apud homines vel
omnia possunt vel multum. S. Ignatius
ap. Quart.
Ut panthera feras odore, ferrum sym-

pathia magnes, sic pietas exemplo
affecttts trahit; nec elogio nec commen-
datione res eget, ubi virtus invitat; prona
in sequelam rapiuntur corda.

Numquam spectatur virtus nisi cum
fructu. Nempe sol non aspicitur, quin il-
luminet, nec ignis aditur, quin calefaciat.
Muta quidem, efficacissima tamen sanc-
titas est contio. Basiliscus visu nocet,
vir perfectus prodest

Modesta oris affabilitas, amabilis ocu-
lorum quies, elegans gestuum omnium
temperies clavis est cordium, qua pectus
etiam aeneum certius quam ulla machina
reseratur.

Efficacior vox est operis quam oris.
Longa nempe via per praecepta, brevis
per exempla. Certius finem obtinet, qui
apte ad persuadendum facit, quam qui dicit

8.
Conatus conatu, consuetudine consue-

tudo quasi clavus clavo retundatur .
S. Ignatius ap. Maff.
Dura servitus consuetudinis, quae non

ferro , sed ferrea vitii necessitate
suos catenat; nec quidquam in humanis
solet esse difficilius quam inolitse con-
suetudinis tyrannis. Cave hujus funibus
ligari.

Est tamen aliquid, quod longam du-
ramqtie consuetudinis catenam rumpat,
nempe contraria consuetudo. Magnum
gratiae beneficium velle emendari; hsec
ubi affulserit, bene sperandum.

Licet in naturam malum abierit usita-
tum, aliam tibi pro rationis et divinae le-
gis dictamine legere naturam poteris con-
suetudinis novae beneficio, adeo similem
naturae, tit tempore solum dignoscatur.

Famuli cum non placent dominis, e fa-
milia mittuntur, substituuntur alii: ita et
vitium, si tibi sincere displiceat, mitte;
mos illi melior stibstitui potest; hic emen-
dabit, quidquid consuetudo peccavit

9.
Propter remotam spem multa in ob-

sequium Dei faciendi inconsulte negli-
gitur prcesens occasio; fiet enim, ut
ficec omittatur et altera non obtineatur.
S. Ignatius ap. Maff.
Ut pollicitis, ita propositis divitem fieri

artis non est , nec labore haec nec
ingenio egent Sed quam facilia, tam in-
utilia sunt ad intentum seu profanse seu
sacrse ceconomise proventum.

Quid futura disponis? Otiosorum hic
labor est Hic Rhodus, hic saltus. In prae-
senti, quod prae manibus est, negotio ex-
sere, quid virium pares in futurum. Ne-
minem spes impinguat

Si quaelibet aetio, quae ad manum est,
perfecta exeat, si, quod hodie boni agere
potes, in crastinum non differas: brevi
compendio ingentia tibi merita cumulabis
et regia ad perfectionem via non tam
ibis, quam volabis.

Magna illa et heroica, ad quae tu aspi-
ras, rara sunt, forte nulla erunt. In mi-
nori cape experimentum, quid facturus
esses in magno. Sic miles exercetur in
umbra, quid agere debeat in arena.

10.

Dum pusillanimes dcemon animo co-
gitationes affundit, hic acceptorum jam
a Deo beneficiorum memoria est eri-
gendus . S. Ignatius ap. Maff.
Beneficiorum recordatio et gratitudi-

nis materia et novae spei stimulus
est Qui dedit haec, dedit tot nec illibe-
ralior factus est nec pauperior. Infini-
tum exhauriri nescit nec immensum ab-
sorberi.

ini, si potes, gratiarum a Deo tibi col-
latarum syllabum. Si vitam anteactam,
si diem hunc, si praesens momentum in
examen voces, parem iis numerum non
invenies; totidem crede rationes, quibus
ad novarum spem impellaris.

Plura possemus, si auderemus plura.
Qui auxiliator est, Deus est; nec facultas
illi deesse potest nec voluntas. Tanta
non potes audere, quin majora et pos-
sit omnipotentia et velit infinita bonitas
dare.

Pejor est bello timor ipse beili. Ssepe
nos metus revocat , ubi spes impellere
deberet ,Scilicet umbris terremur ab eo,
qui, princeps tenebrarum cum sit, diffi-
dentise caliginem nobis offundit

11.
Si te dcemon ad peccandum impellere

nequeat, gaudet fecisse molestiam et ani-
mi serenitatem minuisse. S. Ignatius de
discr. spir.
Etiam in minutis lucris exsultat orcus,

apud quem maximum vectigal est
parsimonia, ut nihil negligat, quod lucri-
facere potest Si nequit ad majora im-
pellere, sollicitat ad minora delicta; si
nec ista sperat, turbat cordis malaciam,
ut devotionem imminuat

Suspecta tibi sit frequens mentis in-
temperies; continua illa nubes majorem,
quam passim credatur, coquit tempesta-
tem; facit daemon sollicitudinem in mini-
mis maximam, ut ad maximos sub spe-
cie boni errores inducat

Nimia etiam in sanctis sollicitudo sanc-
titas non est Illi continui dubiae mentis
fluctus, hsesitationes in obviis carnificina
sunt conscientiae; martyrii genus quod-
dam est, sed diaboli, quia sine fructu, quia
cum domesticse pacis detrimento.

Conturbatus animus non est aptus ad
exsequendum munus suum. In turbido isto
piscatur daemon, malum intendit, licet sub
optimo colore, securitatis animae, damna
jaciat Tuo hic sensu si nitaris, non evades.

Bibliotbecaascedca. X. 7

12.
Tanti Deus rem quamlibet cestimare

solet, quantum se aliquid tamquam in-
strumentum ad bene operandum Deo
conjungit. S. Ignatius ap. Bart
Non obviae artis est adamantem a vi-

tro, aurum obrizuma spurio, ignem
fatuum a vero discernere. Longi usus,
non voluntatis hoc magisterium est; luce
hoc non obvia eget, sed divina.

Appetis alta et nescis te ruinam ap-
petere ; quia tuam, qua laboras, vertigi-
nem ignoras, cades. Sublimior ille gra-
dus pro te tutior non est; nec enim te
Deo, sed vanitati conjungeret

Judicia Dei abyssus multa (Ps 35, 7);
hanc scrutari si didiceris, invenies, quam
tibi securius sit officio, quod tam calide
appetis, carere, gradum, quem tam avide
quaeris, non obtinere. Sine te Deo.

Quid auro pretiosius? Ditat, oculos re-
creat, sed ventrem non satiat; utilior ad
manducandum est panis crusta quam auri
pondo. Ex aptitudine ad finem medii cre-
scit utilitas. Quid te Deo magis conjun-
gat, qui discernes? Caecus es in rebus
tuis. Deus totus oculus est



Julius 13. 195

13.
Orationi deditus, nec ariditate dejicia-

tur nec extollatur in consolatione; ari -
dus recordetur gratiarum , quibus frui -
tus est, devotus reputet hanc esse a Deo
eleemosynam gratis datam. S. Ignatius
ap. Bart
Non eadem semper serenitate gaudet

caelum, quia atris persaepe nubibus
obvolvatur; ita cum orantibus agit Deus;
alternat vices: jam ubertate solaciorum
perfundit animam, jam siccitate facit ex-
arescere. Utrumque e caelo est.

Adest Deus, ut ad amandum alliciat;
abest, ut nostras ipsi vires agnoscamus.
Adest, ut conatum nostrum remuneretur;
abest, ut, an sine mercede ametur, ex-
ploret Adest, ut caeli praegustum faciat;
abest, ut, quam amarum sit sine Deo vi-
vere, ostendat In utroque Deus.

Orationi pretium nec ariditas nec con-
solatio facit Nec illa melior, quae ube-
rior, nec, quae siccior, continuo deterior.
Voluntas nostra qualitatis distributrix est.

Ut in humanis, sic et in divinis laeta
succedunt tristibus, vel quia Deum varie-
tas haec delectat, vel ne parsemper re-
rum facies nobis pariat fastidium.

7*

14.
Animarum saluti addictos ita oportet

laborare, ut non tantum Deo, sed et
hominibus propter Deum se gratos fa -
ciant et divini honoris zelum ex pro-
ximi profectu moderentur. S. Ignatius
ap. Bart.
Sorores sunt virtutes: non colliduntur

ad invicem, pacifice in eodem corde
hospitantur. Dilectio Dei nihil officit in
proximum caritati; una adjuvatur ab al-
tera, et velut circuli in catena insepara-
bili nexu sociantur.

Ubi cum justa plurium offensa Dei ho-
nor quaeritur, zelus non est, sed passio,
sed jactantia; tanto despicabiltor coram
Deo, quanto major est abusus vitia vir-
tute palliare.

Si hominibus placeret, Christi servus
non esset apostoius (Gal 1, 10), scilicet si
hominum gratiam spectaret ut finem, si
commodo suo aut voluptate id faceret

Favor hominum quseri cum virtute pot-
est, immo debet, ut, hoc semel occupato,
cor ejus possideamus eique Dei amorem
implantemus. Non te audiet, qui odit.

15.
Erga sceleratos eo pacto te gere, quo

pia mater jacentis filii miseratione se
macerat, blanditurque illisedulitate haud
paulo delicatiori quam sano et valeriti.
S. Ignatius ap. Bart
Ut difficilius animi quam corporis segri-

tudines curantur: ita plures in illius
quam hujus cura irrepunt errores, utrique
medicorum imperitia.

In animarum cura illud habe fundamen-
tum: nullam fore efficacem malo medici-
nam, nisi haec a tali afferatur, quem pa-
tiens amet Animus primum occupandus
est, ut ejus vitia expugneritur.

Unguis in ulcere auget, non tollit ma-
lum. Continuus stimulus ut dolorem, ita
odia suscitat. Molli manu levissimeque
attingenda sunt apostemata, secus erit
intolerabilis curatio.

Vides afflictum vacillare sub onere. Si
impellis, cogis ad ruinam, quem erexis-
ses, si propitiam debili manum obtulisses.
Tempori aliquid, aliquid setati nec parum
indulgendum fragilitati.

16.
Ne in rerum propriarum deliberatione

nos amor proprius in transversum agat,
considerandce illce sunt tamquam ad ali-
os, non ad nos spectantes, ut sic veri-
tas, non affectus judicium ferat . S. Igna-
tius ap. Bart
Corporis oculos ita natura instituit, ut

licet alia omnia, se tamen minime
videre possint Par mentis oculo sit of-
ficium, cui de aliis judicium committi pot-
est, de se ipso nequaquam.

Cuiqtie sua prse alienis placent; nemo
non afficitur erga ea, quse efficit Quae
viciniora sunt, apparent majora, quae re-
mota, decrescunt Ut tibi nemo te vici-
nior, ita nullus carior.

Malus in dubiis judex est affectus; eo
Hbram flectit, quo ipse propendet; quan-
tum deficit meriti, tantum addit de fa-
vore ; quid mirum, quod praeponderet?

Tanto se quisque sincerius amat, quanto
plus a sui amore recedit Sic quod bo-
num est, non quod bonum apparet, tibi
voles. Si tuam secteris voluntatem, quo
caeca te ducet?

17.
Nec discursu nec rationibus ullis tan-

tum erudimur, quantum humili ad Deum
recursu. S. Ignatius ap. Nolarc.
Non in persuasibilibus humanae sapien-

tiae verbis (1 Cor 2, 4) vel auxiliis
litterariis ponenda est spes scientiae; hu-
jus fons investigandus est alibi, ubi nempe
thesaurus est sapientise et scientise Dei
absconditus.

Bonaventurse bibliotheca Crucifixus est;
plus inde is affectu didicit, quam e mille
libris alii sperare possint. Nihil demitur
scientiis, quod tribuitur pietati.

Scientia, quae robur non accipit a pie-
tate, parum proficit; sicut non omne se-
men frugiferum, ita non omnis scientia
fecunda est; haeret inutilis sicut thesau-
rus absconditus, cujus non est usus.

Multi docti parvum doctrinae fructum
referunt; post tot annos studiis addictos
sterile semper solum arant et, cum semi-
naverint multum, parum metunt illudque
plus lolii quam frugis; quia sine benedic-
tione Dei medulla deest.

18.
Pusillanimitas tua dcemonem auda-

ciorem facit , sicut femince tunc solum
sunt audaces, cum cemulos viderint effe-
minatos . S. Ignatius in exerc.
Talem erga nos experimur daemonem,

qualem ipsum volumus. Cadit ille
animo, si nos assurgimus; vicissim tan-
tum ei accrescit, quantum nos animi per-
dimus. Nostra pusillanimitate robustior
et robore fit infirmior.

Imprudentes sumus nobisque maxime
inimici, si non hebetemus hosti potius,
quam acuamus arma, si non eripiamus
citius, quam ministremus nobis nocendi
media. Nihil contra nos ille posset, si
nos nollemus.

Qui timet, jam media et meliore sui
parte victus est, non hostis fortitudine,
sed ignavia propria prostratus. Et quis
tam inerti pugili compatiatur?

Ferox et implacabilis hostis est, sed
in timentem; si cedis, insistit; resiste, non
nocebit, forte nec tentabit Vinci enim
eum pudet mavultque non tentare pu-
gnam quam perdere.

19.
Ut correctio locum habeat, debet esse

vel auctoritas in corrigente vel amorcog-
nitus in corrigendo. S. Ignatius ap. Bart
Tt in republica pcenae, tot passim

sunt carceres, et pauci emendan-
tur; pauciores futuri rei , si rariora fo-
rent supplicia. Metus non emendat; tor-
quere, occidere sic scelus finire potest,
non emendare; hoc non facit nisi amor
corrigentis.

Flabrum ignem non exstinguit, sed in
flammam evocat; aqua stillatim igni asper-
sa hunc auget potius, quam imminuit;
correctio pariter magna auctoritate de-
stituta exacerbat animum potius, quam
componit

Ut alium tute corrigas , auctoritatem
tibi non persuasio tua , non nuda aetas
nec fastus, sed virtus tribuat Male cor-
rigit ipse corrigendus; culpa vacet, qui
culpas vult diluere.

Si tantus tibi corrigendi pruritus, ecce
consilium: non procul eundum est, temet
inspice, tuos ad censuram mores voca;
et quam uberem correctionis materiam
reperies? In hanc prius quam alienam
messem mittenda falx est

20.
Qui sua propter Deum deserere non

movetur, cuncta tamen ad eum referat
ac licet multa, minoris semper sint uno,
quod necessarium esse Christus pronun-
tiat. S. Ignatius ap. Bart.
Ut ut difficile, impossibile tamen non

est cum divitiis caelum reperire. Im-
pedimenta illae sunt, non naufragium sa-
lutis; malae illae non sunt, nisi tales aut
usus faciat aut affectus.

Habent et opes sua bona. Quis egeno
succurreret? quis templa et aras erige-
ret, si pauperes forent omnes? Nisi fo-
rent divites, non viverent pauperes, quia
non esset, unde inopise suse levamen ac-
ciperent

Nec omnes ad eumdem perfectionis
gradum vocavit Deus. Qui optimus esse
desiderat, curet, ut in suo, quem Deus
illi destinavit, gradu bonus sit; nec enim
continuo malus, qui non optimus.

Nec tam census aspiciendus quam af-
fectus. Minorem ssepe dives ad gemmas
et aurum quam ad cultellum habet pau-
per, tanto contemptibilior, quanto vilius
est, quod deperivit

21.
Par Deo reddenda est ratio, si deli-

ciis in culpam aliquam emolliatur cor-
pus et si illud severitate nimia enerve-
tur, licet hcec divini honoris et meriti
causa suscepta videatur. S. Ignatius ap.
Bart
Asperitatibus an voluptatibus celerius

„ atteratur corpus, aegre dixerim; pro-
blema esto: ibi severius, hic dulcius perit,
perit tamen utroque modo; et usu nempe
et rubigine ferrum atteritur, via impari,
damno pari.

Plures occidit gula quam gladius. Ve-
nus innumeris venenum propinat dulce
quidem, fatale tamen; mulcet illa corpus
et corrumpit; vires attenuat, morbos ac-
celerat, vitam abbreviat.

Corpus nostrum res est magni Dei et
fidei nostrae commissum, quo nec pro
arbitratu nostro uti nec illud periculo ex-
ponere sine crimine possumus. Veniet
Dominus rationem exacturus de illo.

Domine, ut jumentum factus sum apud
te (Ps 72, 23). Domini obsequio servari
debeo; quod asino, hoc corpori debetur
obsequium; pascatur, ut oneri par ma-
neat ferendo.

22.

Quanto quis oculatior est in scrutan -
dis aliorum defectibus, tanto est in suis
agnoscendis negligentior. S. Ignatius ap.
Bart

Quid juvat omnes noscere, si tibi vi-
vas ignotus? Alios desideras naevi

omnis expertes, tuos negligis. Hoc est
scrutari festucam in vicino et trabem in
tuo oculo non sentire (Mt 7, 3).

Scarabaeorum — sordidum genus —
naturam alunt, qui aliorum rejectamenta
scrutantur et toti vivunt in carpendis
aliorum moribus.

Nemo est ita vitiis deditus, qui non
plurima habeat mtilta laude digna. Cur
pronior es ad ejus defectus prae virtuti-
bus videndos, nisi quia oculus tuus ne-
quam est (Mt 6, 23)?

Qui optimus est, optime de aliis sen-
tit; nec ullus ad rodendos alienos erro-
res pronior, quam qui domi et in sinu
suo plurimos nutrit A se quisque ad
alios ducit argumentum.

23.

Multos famce et virtutis commendatio
a viro gravi profecta plus quam virtus
ipsa ad sui amorem invitat. S. Ignatius
ap. Bart.
Honestse indolis est famae cura; pri-

ma etiam prae vita magnse mentis
est sollicitudo, ut nullo eam dedecore vi-
tiatam transmittat ad setates posteras.

Vita bona necessaria est nobis pro no-
bis, fama bona pro aliis; sine qua parum
efficiet, etiamsi in sublimi sit gradu sanc-
titatis. Fama plus quam armis geruntur
et bella et negotia.

Fama bona emi non potest nisi vita
bona; interna, quse soli Deo innotescunt,
pretium, externa opinionem faciunt; ex
iis, quse sub sensum cadunt, judicat vul-
gus. Cave tibi, cave tuis officere.

Mala fama tam parum quam ignis oc-
cultari potest: volat et vix centum elo-
giis revocabilis. Delicata res est fama,
super omnes fortunas curanda.

24.
Parvuli etiam donis et bellariis, tam-

quam tenera animalcula iis, quce arri -
dent, possunt ad officia virtutis animari .
S. Ignatius ap. Bart
Ateneris virtuti assuevisse maximum

est vitse probae magisterium. Aegre
annis senioribus ponuntur mores, qui ju-
venilibus erant assumpti; sic lana colo-
rem, quem prima bibit, aegrius mutat

Qui juventutem cura destituit, aetatem
perdidit; tenera illa duriorem horret cen-
suram; silentium, serietas, morum com-
positio tormenta ejus sunt. Hic opus est
arte, qua haec fiant cariora.

Ut aves capiuntur esca, quam diligunt:
ita juventus per ludicra est ad seria in-
ducenda. Hoc suos dolo cepit, qui om-
nibus omnia factus est Apostolus (cfr.
1 Cor 9, 22).

Blanditiis aegrum delinit medicus, ut
congruam sanitati medelam admittat Quid
interest, joco an serio, minis an muneri-
bus in tua vota parvulum pertrahas, modo
ille discat profutura?

25.
Pr&stat prece vel pretio quam litibus

obtinere, quod intendis. S. Ignatius ap.
Ribad.
Ks plus post se fastidii quam utilitatis

trahunt, et si quid judicibus et ad-
vocatis non litigantibus prosunt, obsunt
sane plurimum, si animorum aversiones
in censum veniant.

Incertus semper Htis eventus; certa
sunt incommoda, commoda prorsus du-
bia, et quis tam fragili rati se et sua
committat? Inter jurgia vivere calamitas
est, non vita.

Pax optima rerum, quas homini natura
dedit; hanc pro spe tenui convellere pes-
sima est ceconomia; hoc enim est plus
perdere quam lucrari.

Duplex damnum nulla lis effugit, lucri
cessantis unum, damni emergentis alte-
rum: illud imminutio caritatis, istud tem-
poris, si non etiam aeris jactura creat

26 .
Mortificationi danda quidem utrique

est opera, eo tamen discrimine, ut inte-
riori prcecipue, perpetuo atque ab omni-
bus, exteriori, quantum et rerum et per-
sonce et temporis conditio exigit. S. Igna-
tius ap. Bart.

Affeetuum impotentia omnium est ma-
l \ lorum, quae hactenus orbis sensit,
fundamentum, quorum proinde per mor-
tificationem institutio non tantum priva-
tum bonum est, sed publicum.

Unicus male domiti cordis impetus in
quse non mala effunditur! Una cupido
imperandi quantis orbem bellis affecit!
Nec minus in microcosmo periculum.

Qui vult pacem, legem dicat affecti-
bus, ultra quam progredi non sinantur.
Nemo novit, quantum afferant adjumenti,
cum in freno sunt affectus, nisi exper-
tus, quantae sint pestes, si effrenes ma-
neant

Cor nostrum aulaDei ; tot facimus fe-
rarum caulam, quot ineruditos sinu affec-
tus fovemus. Beluini sunt et his pejores,
quia jugum rationis, quo beluse carent,excutiunt

27 .

Quod in principio facile aboleri potuis-
set, diutumitate temporis et operis ite-
ratione redditur irremediabile. S. Igna-
tius ap. Bart
Quam levi manu in tuos nutus flexi-

lem duxisses arbusculam, ubi cre-
verit, vix securibus et multis ictibus ad
demissionem illaflectetur; ita grandescunt
vitia et a tempore robur accipiunt

Noxia celerius agunt radices, quas ubi
fixerint, omnem olitoris industriam lu-
dunt; qua cceperunt, non qua deberent,
via diffusae melioribus umbram faciunt

Ubi mala invaluerunt, sera est omnis
diligentia; quse digito supprimi scintilla
potuisset, neglecta vires accipit et re-
medii omnis impatiens late dominatur;
noxia haec negligentia.

Maxima negotia confecit feliciter cele-
ritas; a mora quid boni exspectes? Dif-
ferre nolentis est Sero medicina para-
tur veneno, postquam venas omnes in-
fecit; semper crastino magis propitius
habendus est hodiernus dies.

28.
Attendamus tantum divinis obsequiis.

Deus nobis ultro, quce opportunafaerint ,
providebit. S. Ignatius ap. Bart.

Justo major temporalium cura diffiden-
tiae vel appetentiae argumentum est.

Qui pascit volatilia caeli, suorum minus
obliviscetur. Inanis nos sollicitudo tangit.

Si magis delectaremtir internis, rarius
memoriam subirent temporalia; quibus si
occupetur animus, non potest sine pugna
levare se ad cselestia. Pessima commu-
tatio horum damno illa promovere.

Quid labore fatigaris? Incassum semi-
nas, frustra rigas, nisi Deus det incre-
mentum. In ejus manibus multiplicantur
panes, ut millibus sufficiant Liberalibus
in Deum non est timenda inopia.

Qui quaerit abundantiam, per spiritua-
lia quaerat; non veniet illa, nisi largiente
illo, a quo omnia. Si quis in temporali-
bus defectus appareat, vide, an non prae-
cesserit in spiritualibus.

29.
Qui domitos habet affectus, plus unius

quadrantis meditatione fructus asse -
quetur, quam crudus aliquis plurium.
S. Ignatius ap. Ribad.
Anima orationis mentis est recollectio,

. quam non speret , ubi perpes non
domitprum affectuum strepit intemperies;
dividit illa animum, non colligit; dissipat
spiritum, non excitat

Ideo rarus tot orationum fructus, quia
rara eam comitatur mortificatio. Lignum
probe siccatum absque negotio flammam
concipit, ubi recens diu cum igne et na-
tivo humore colluctatur.

Imminutio cupiditatis augmentum est
caritatis; ubi nulla cupiditas, ibi perfecta
caritas; tot gradibus cor ad Deum eleva-
tur, quot ab innatisrecedit affectibus.

Ut ignis remotis, quae cursum moran-
tur, impedimentis illico ad centrum ab-
ripitur: ita cor appetitibus depuratum
alis non eget aliis, ut celerius ad Deum
perveniat

30.
Maledicorum ora graviorum virorum

testimoniis sunt diluenda et benefac-
tis os loquentium iniqua obstruendum.
S. Ignatius ap. Nolarc.
Qui declinare ictus maledicentise non

potest, pectus opponat aeneum, id
est recti conscientia munitum; hic hebe-
scit omne, quod timeri potuisset, telum:
animum non subibit, minus laedet

Si verba verbis aequa dosi remetiri ve-
lis, flammas augebis, quae tanto excre-
scent altius, quanto vehementius conten-
tione mutua velut vento collisae conci-
tabuntur.

Tutius contemnuntur calumnise; citius,
si non excusentur, conticescunt; te ta-
cente, echo quoque conticescet Concer-
tatione mutua ad plures transit notitia,
sicut agitata in luculentum incendium eva-
dit flamma, quae intacta vix ultra focum
spectabilis subsidisset

Si vindicare cogitas, hosti palmam por-
rigis, quia vulnus, quod intentabat, te
accepisse gemitu doces. Major est ca-
lumniis, qui has non curare didicit Non
tu, sed vita tua eas retundat

